
Лукашэнка мае схільнас-
ць да мегапраектаў, што мы 
ўжо паспелі заўважыць на 
прыкладзе Нацыянальнай біб-
ліятэкі і “Мінск-Арэны”. Аднак 
АЭС — значна больш небяс-
печная “цацка”. Гэта чарговы 
раз засведчылі сёлетнія падзеі 
ў Японіі. І хоць цунамі не ўлас-
цівы Беларусі, хапае і іншых 
крыніц пагрозы.

Да прыкладу, Астравецкая 
пляцоўка, дзе вырашана бу-
даваць станцыю, знаходзіцца 
ў сейсманебяспечнай зоне: 
раней геолагі казалі, што там 
нельга будаваць нават дзевя-
ціпавярховікі. Землятрусы ў 
гэтай мясцовасці ўжо здаралі-
ся, таму рашэнне размясціць 
АЭС менавіта там выглядае, 
можна сказаць, жудаснай 
авантурай.

Аднак бяда не толькі ў 
тым, што прыродныя з’явы 
або чалавечы чыннік могуць 
прывесці да непапраўных на-
ступстваў. АЭС не вырашыць 
праблемы энергазабеспячэн-
ня Беларусі, аднак створыць 
шмат новых. Грошы на стан-
цыю (мінімум 6 мільярдаў 

долараў) давядзецца пазыча-
ць у Расіі. Гэта азначае, што 
дзяржаўная запазычанасць 
нашай краіны істотна павя-
лічыцца. Праўда, пагадненне 
наконт крэдыту пакуль не пад-
пісана, аднак відавочна, што 
гэта пытанне часу, бо ў праек-
це зацікаўлены абодва бакі.

А вось з Літвой Беларусь 
праз АЭС можа пасварыцца, 
бо месца для станцыі абрана 
ля самай беларуска-літоўскай 
мяжы і досыць блізка ад Вільні. 
Суседзі ўжо падалі скаргу ў МА-
ГАТЭ, бо лічаць, што працэдура 
ацэнкі ўздзеяння на наваколь-
нае асяроддзе была парушана. 
А амбасадар Літвы ў Мінску 
Эдмінас Багдонас паведаміў, 
што заява першага намесніка 
міністра прыродных рэсурсаў 
Беларусі Віталя Куліка наконт 
завяршэння кансультацый з 
Літвой па АЭС не адпавядае рэ-
чаіснасці. Дыпламат выказаўся 
даволі жорстка: «Я б нават ска-
заў, што яна загадзя лжывая і 
не адпавядае стандартам ды-
пламатычных норм. Мы прасілі 
б беларускія ўлады не ўводзіць 

у зман не толькі бе-
ларусаў, але і прад-
стаўнікоў Еўрасаюза».

Між іншым, паліва 
для рэактараў давяд-

зецца таксама набы-
ваць у Расіі. Такім чынам, 

Беларусь не толькі не пазбаў-
ляецца ад энергазалежнасці, а 
яшчэ больш прывязваецца да 
ўсходняга суседа.

Наогул Аляксандр Лукашэн-
ка чарговы раз пачаў “хіліцца” 
ў бок Масквы. На прэсавай 
канферэнцыі для расійскіх 
журналістаў, што адбылася 
днямі, кіраўнік Беларусі сыпаў 
праклёнамі на адрас “нацы-
яналістаў” і амаль устрымаўся 
ад кпінаў на адрас Крамля. Ад-
начасова Лукашэнка распавёў, 
што застаецца “чужаком” для 
Захаду, таму з другой хвалі 
крызісу ён разлічвае выкарас-
кацца разам з Расіяй.

Гэтая тэма атрымала пра-
цяг падчас візіту ў Мінск 
губернатара Наўгародскай 
вобласці Сяргея Міціна. На 
сустрэчы з ім Аляксандр Лу-
кашэнка прама сцвярджаў: 
“Расія — асноўны прыярытэт 
нашай знешняй палітыкі”.

13.10.11-19.10.11 г.

Сённяшнія
Рэаліі

Такое распараджэнне пад-
пісаў старшыня Магілёўскага 
гарвыканкама Станіслаў Ба-
радаўка. Мэта эксперымента 
— паменшыць аб'ёмы прода-
жу нізкаякасных алкагольных 
напояў, барацьба з алкагалі-
зацыяй насельніцтва.

Абмежаванні продажу 
«чарніл» распаўсюджваюц-
ца на ўсю Магілёўскую воб-
ласць.

Ад 1 ліпеня 2011 года на 
Магілёўшчыне ўлады ўвялі 
абмежаванні на продаж пла-
дова-ягадных він з 18 гадзін 
да 10 гадзін раніцы.

Радыё Свабода

 НавіНы

 
Магілёўшчына

Супраць
СТар. 7 

каб аформіць падпіску “Тут і цяпер”, трэба адправіць смс са сваім адрасам 
на нумар 8 10 370 672 829 35 

З 12 кастрычніка крамы ў 
Магілёўскай вобласці не 
будуць прадаваць пладова-
ягадныя віны ў абедзенны 
час. абмежаванне будзе 
дзейнічаць ад 12 да 14 
гадзін.

У  абед  ні  
кРоплі чаРніл

іЗноў  ляцім  
на  адным  кРыле
расія і Беларусь 
падпісалі кант-
рактнае пагаднен-
не аб будаўніц-
тве атамнай 
электрастан-
цыі ў нашай краіне. 
нягледзячы на ўсе 
“супраць”, “мірны атам” 
злавесна насоўваецца на 
Беларусь.

Ляцець лепш, канешне, 
на  двух  крылах

шТРаФ  
1,4 млн РУблёў

Сустрашыня аргкамітэта 
народнага сходу Віктар 
івашкевіч аштрафаваны на 
40 базавых велічынь  
(1,4 млн. рублёў). 

Разгляд адміністрацый-
най справы палітыка прай-
шоў 13 кастрычніка ў судзе 
Савецкага раёна Мінска.

«Рашэнне вынес суддзя 
Кірыл Полулех. Справа раз-
глядалася сем з паловай гад-
зін», — паведаміла правааба-
ронца Наста Лойка. Паводле 
яе слоў, спасылкі на закон аб 
рэспубліканскіх і мясцовых 
сходах і гатоўнасць Івашкеві-
ча прадэманстраваць под-
пісы грамадзян за скліканне 
сходу суддзя не ўзяў пад 
увагу.

дЗміТРый УЛаСаў, 
бЕЛаПаН

СТаНіСЛаў ШУШКЕвіч,  
быЛы КіРаўНіК бЕЛаРУСі: 

“ён Можа хлуСіць, як хоча”.
— У мяне некалькі калег бюджэтнікаў. Адзін у Го-

мелі атрымлівае мільён трыста — і гэта спецыяліст 
з вялікім стажам. Другі атрымлівае мільён сямсот 
— таксама з вялікім вопытам работы. Знаёмая, што 
без стажу, атрымлівае мільён трыста. Не ведаю, як іх 
пералічыць у пяцьсот долараў. Што да навукоўцаў, то 
я з імі не кантактую апошнім часам, але думаю, што 
да пяцісот долараў ім вельмі і вельмі далёка. А што 
тычыцца выказванняў Лукашэнкі, то ён нават калі 
хлусіць, то сам у гэта верыць. Ён нават можа плакаць 
натуральнымі слязьмі. Такі ў яго талент. Я не думаю, 
што ён у гэта верыць. Паводле яго ўяўлення, у нас за 
заработную плату можна купіць тое, што ў Злучаных 
Штатах можна купіць за пяцьсот долараў. Гэта глупс-
тва, бо яго ў цывілізаваныя краіны не пускаюць. З чым ён можа 
параўнаць?

ГЕНадЗь ШэПЕЛЕў, маШыНіСТ (оРШа): 

“гэТыя СлоВы раЗлічаны на раСіян”.
— Мой заробак вельмі далёкі ад пяцісот долараў, хоць я пра-

цую машыністам і пенсію атрымліваю. І сярод маіх знаёмых гэ-
тыя байкі ўжо ніхто не слухае. Частка людзей жыве па прынцыпе 
“чарка ёсць — і добра”. Але нідзе, з кім бы я ні сутыкаўся, не чуў, 
каб пра яго нешта добрае казалі. Гэта ўжо становіцца дурным 
тонам нават сярод пенсіянераў. У лепшым выпадку ставяцца да 
яго і да ягоных прамоў абыякава. А асноўную масу, канечне, усё 
вельмі моцна дастала — і ягоная палітыка, і ягоная хлусня. Але, 
як казалі ў войску, не даходзіць праз галаву, дойдзе праз ногі. 
Так і тут: не дойдзе праз галаву, дойдзе праз страўнік. Гэта ён, 
напэўна, толькі для расіян казаў, але нават у Расіі над намі смя-
юцца. Ну вось, даў чарговую нагоду з нас пакпіць.

аЛЕНа мЕЛьНічэНКа,  
іНжыНЕР “бЕЛТэЛЕКама” (ГомЕЛь): 

“гэТа ўжо наВаТ не СМешна”.
— Ягоныя словы пра сярэднюю зарплату нагадваюць сярэд-

нюю тэмпературу па бальніцы. У кагосьці 45, а ў кагосьці тэмпе-
ратуры няма. Нуль. У мяне тэмпературы няма. Хоць у 2010 годзе 
я атрымлівала тыя запаветныя пяць соцень. Зараз фактычна ў 
два разы менш. Яго выхваленні мы чулі — не ўпершыню ён ля-
пае і трымаецца ў сваім непаўторным стылі. Калі на ўсё звярта-
ць увагу, дык можна звар’яцець. Гэта ўжо нават не выклікае ні 
раздражнення, ні рогату. Ужо не смешна. Арганізм і псіхіка ўжо 
звыкліся. Будзем выжываць.

віКТаР, ПРыбіРаЛьШчыК На РыНКУ “ждаНовічы”: 

“аБяцанкаМі яго не наяСіСя”.
— Якія пяцьсот? Я атрымліваю на рынку 700 тысяч. Хіба на 

гэтыя грошы можна пражыць? Я, напэўна, адзіны ў вёсцы, хто 
трымае кароў. Каб не сваё малако і смятана, дык даўно б ужо па-
дохлі. Думаю яшчэ свіней купіць, бо трэба ж выжываць. Аднымі 
яго абяцанкамі сыты не будзеш.

аЛЕГ міЗУЛа, НаСТаўНіК  
(жодЗіШКі, СмаРГоНСКі РаёН): 

“у наС яго ніхТо не Слухае”.
— У настаўнікаў заробак цяпер ад 100 да 130 долараў. У ам-

булаторыі атрымліваюць мільён — гэта 120 долараў. У калгасе 
нашым не больш за 1,5 мільёна. Ён увесь у даўгах. Каб ферму бу-
даваць, трэба крэдыт браць пад 39 працэнтаў. Калгас адмовіўся, 
бо начаплялі на нашу гаспадарку, пакуль яна цягнула, суседнія 
калгасы-банкруты. Адкуль тут могуць быць заробкі? У дзіцячым 
аздараўленчым цэнтры “Лясная паляна” заробкі таксама не 
больш за мільён.

Я не ведаю, чаго гэта ён так шчыра хваліўся такімі заробка-
мі. Магу толькі сказаць вершамі. “Вось ізноў беларуская песня 
гучыць у эфіры. Пра Расію, пра шчасце, пра пляж і мора. Тут 
шчаслівыя людзі будуюць унучатам кватэры і не ведаюць нават, 
што ў свеце бывае гора. І няшчасці ўсе недзе далёка-далёка. Рэ-
валюцыі ўсюды ў суседзяў навокал. Толькі ў нас свеціць сонца 
высока, бо гняздуе ў Драздах беларускі наш сокал”.

іГаР ЛУКаШэвіч, мЕНЕджаР: 

“500 БакСаў — гэТа каТаСТрофа”.
— Калі я пачуў у чарговы раз такія словы Лукашэнкі, то вель-

мі перапалохаўся, таму што з-за такіх тэмпаў, якімі гіне наша 
эканоміка, у мяне сапраўды хутка зарплата будзе 500 баксаў. 
Не дай Бог! Пятнаццаць год назад, калі я працаваў менеджарам 
сярэдняга звяна, я атрымліваў тыя пяць соцень. Але ж тады я 
мог купіць усё: паехаць летам у Турцыю, набыць нямецкі патры-
маны легкавік, харчавацца ў рэстаранах. А зараз гэта ўсё нельга 
дазволіць і за тысячу. А 500 — гэта катастрофа. Менеджары ат-
рымліваюць усё менш і менш, бо нашы рабочыя апошнім часам 
атрымлівалі ўсё больш і больш. І гэта жахліва. З такімі тэмпамі 
мы хутка будзем у адной агульнай задніцы.

Лукашэнка на нядаўняй прэсавай канферэнцыі з расій-
скімі журналістамі заявіў, што сярэдняя зарплата ў Бела-
русі складае 500 долараў і што ўсіх школьнікаў кормяць 
бясплатна.

Лукашэнка паўтарыў раней прамоўленае: «Хочаце заробак 
у дзве тысячы долараў — добра. Але за ўсё будзеце плаціць у 
поўным аб’ёме». Кіраўнік дзяржавы параўнаў, што ў Расіі люд-
зі плацяць 85% ад кошту камунальных паслуг, а ў Беларусі — 
20%. Згадаў пра льготныя крэдыты на жыллё.

 да вЕдама

ці  адчУВаеце  Вы,  шТо  Ваш 
ЗаРобак  Складае  500  долаРаў?

500 долараў у гэтай формуле улічваюцца ў нямногіх

Заявы такога кшталту кіраўнік Бела-
русі рабіў яшчэ ў сярэдзіне дзевяностых 
гадоў, аднак потым дэ-факта прызнаў 
памылковасць такой стратэгіі і нават не-
калькі разоў загадваў выправіць “дзікі 
крэн на Усход”. Цяпер Лукашэнка зноў 
збіраецца “ляцець на адным крыле”. 
Больш за тое, ён ужо абвясціў, што пад-
трымлівае ідэю прэм’ер-міністра Расіі 
Уладзіміра Пуціна аб стварэнні Еўразійс-
кага саюза. Па сутнасці, гэты праект мяр-

куецца як своеасаблівы “СССР-лайт” і мае 
на мэце перашкодзіць інтэграцыі краін 
постсавецкай прасторы ў Еўропу.

...Паведамляючы пра сваю згоду на 
падпісанне кантракта датычна будаўніц-
тва атамнай электрастанцыі, цяперашні 
кіраўнік нашай краіны адзначыў: “Гэткае 
рашэнне дорага каштуе для Беларусі”. 
Насамрэч, пра сапраўдную цану — і АЭС, 
і наогул палітыкі Лукашэнкі — мы даве-
даемся толькі ў будучыні. Але ўжо сёння 
відавочна, што яна будзе надзвычай вы-
сокай.

ваЛЯНціН Сыч

іЗноў  ляцім  
на  адным  кРыле
Заканчэнне. 
Пачатак  на  стар. 1

еўрарадыё разабралася, ці сап-
раўды ажыятаж з аўтамабілямі 
выклікаў крызіс. а мо наадварот 
— дапамог эканоміцы?

Ажыятаж на аўтарынку прынёс 
не толькі праблемы з валютай, 
але і немалы прыбытак. За пер-
шае паўгоддзе аўтабізнес прынёс 
у бюджэт больш за 300 мільёнаў 
долараў! 

“За першае паўгоддзе збор пла-
цяжоў па дадзенай катэгорыі тава-
раў перавысіў гадавую норму. Канк-
рэтна па ўвозе аўтамабіляў заплацілі 
мытных пошлін на суму больш за 300 
мільёнаў долараў”, — кажа намеснік 
старшыні Дзяржаўнага мытнага камітэта 
Рэспублікі Беларусь Сяргей Палудзень. 

Нагадаем, што за першыя шэсць меся-
цаў 2011 года беларусы ўвезлі на тэрыто-
рыю краіны 258 тысяч аўтамабіляў. Гэта ў 
два разы больш, чым летась.

“Для параўнання: раней за год увозілі 
180 тысяч аўтамабіляў”, — гаворыць кажа 
Сяргей Палудзень.

Усе памятаюць, што Аляксандр Лука-
шэнка абвінаваціў у крызісе народ, які 
“вывез з краіны валюты на 3 мільярды 
долараў”. “Гэтых трох мільярдаў нам і не 
хапіла”, — казаў кіраўнік дзяржавы.

Але Еўрарадыё звярнула ўвагу на тое, 
што калі ў краіну ўвезлі аўтамабіляў у два 
разы больш, то ў два разы больш запла-
цілі і пошлін.

8,4 тысячы долараў — сярэдняя цана 
ўвезенага аўтамабіля. Размытоўка аднаго 
аўто складае прыблізна 10% — гэта каля 
800 еўра.

Цікава, што грошы, якія беларусы вы-

везлі з краіны, былі з уласных кішэняў. 
А пошліны, якія плацілі за размытоўку, 
пайшлі акурат у бюджэт.

Эканаміст Леанід Злотнікаў лічыць, 
што вываз трох мільярдаў долараў з Бе-
ларусі ніякім чынам крызіс не выклікаў.

Леанід Злотнікаў: “Калі мы глядзім 
на прычыны валютнага крызісу, то нас 
цікавіць прыток і адток валюты, у якой 
форме — няважна: гэта або трапіць у 
бюджэт, або асядзе ў кішэнях насельніц-
тва. За апошнія 1,5 года краіна дадатко-
ва пазычыла 11 мільярдаў долараў. Гэта 
намнога перакрыла адток валюты на 
пакупку аўтамабіляў. То бок тое, што мы 
страцілі на аўтамабілях, — гэта дробязь у 
параўнанні з тым, колькі валюты паступі-
ла з-за росту знешняй пазыкі”.

НаСТа маНцэвіч

Журналістка мяркуе, што тэлефана-
ванні ідуць праз Skype — нумар не вызна-
чаецца, а пры спробе адказаць абанент 
дае «адбой» і пачынае зноў званіць.

Рэдакцыя выказала меркаванне, што  
гэта помста спецслужбаў у звязку з ня-
даўняй публікацыяй на сайце мабільных 
тэлефонаў некаторых супрацоўнікаў КДБ.

Між тым, як высветлілася, з аналагіч-
най праблемай сутыкнуліся карэспандэн-
тка «Новой газеты» Ірына Халіп і намесні-
ца галоўнага рэдактара «Народнай волі» 
Марына Коктыш.

Як паведаміла М. Коктыш прэс-служ-
бе БАЖ, яе пачалі «тэрарызаваць» яшчэ 
ў канцы мінулага тыдня. Прычым, пры 
спробе выключыць мабільны тэлефана-
ваць пачынаюць на хатні нумар.

«Інтэнсіўнасць званкоў — тройчы на 
хвіліну. 

Можна звар’яцець, — скардзіцца жур-
налістка. — Яшчэ ў пятніцу я напісала за-
яву ў Маскоўскі РУУС, але яны, наколькі 
я ведаю, пакуль не далі ёй ходу. Сёння 
мне тэлефанаваў участковы і прызнаў-
ся, што ўпершыню сутыкнуўся з такой 
праблемай… Я ўжо «паставіла на вушы» 
кампанію «Velcom», але яны не могуць 
заблакаваць тэлефанаванні з гэтага IP без 
санкцыі пракурора…»

baj.by 

аТака 
“неВядомых”. 
інТэнСіўнаСць 

ЗВанкоў – ТРойчы 
на хВілінУ

галоўнай рэдактарцы рэсурсу 
«хартыя-97» наталлі радзінай, 
якая нядаўна атрымала 
палітычны прытулак у 
літве, няспынна тэлефануе 
нявызначаны абанент. Званкі 
паступаюць на літоўскі мабільны 
нумар на працягу ўсяго дня 
13 кастрычніка, — паведаміў 
рэсурс «хартыя-97». 

300 млн $ 
аўТамабільных пошлін

Увезеныя іншамаркі толькі падмаца-
валі наш бюджэт

Знайсці беларускую грэчку 
ў крамах цяпер складана. Хаця 
Міністэрства сельскай гаспа-
даркі і сцвярджае, што сёлета 
беларуская грэчка ўрадзілаcя.

“Пасевы грэчкі павялічылі-
ся. Попыт унутранага рынку 
будзе задаволены ў поўным 
аб'ёме”, — запэўнівае намес-
нік міністра Васіль Паўлоўскі.

У фірме “Дабрада” кажуць, 
што апошні завоз быў яшчэ з 
мінулага ўраджаю.

“Дабрада” (Брэст): “Бела-
рускай няма, была імпартная, 
але на дадзены момант няма 
і імпартнай.У прынцыпе, як 
пайшоў працэс па падара-
жанні грэчкі, так яе ў нас і не 
было. Была або ўкраінская, або 
расійская. У нас так: дзе мы 
зможам узяць, там і бяром”.

Няма беларускай грэчкі і 
ў “Крупяным доме “Ракан”. “У 
Беларусі два заводы — грод-
зенскі і гомельскі, якія выраб-
ляюць крупы з нашай грэчкі. 
Але мы працуем на расійскай 
грэчцы, беларускую грэчку 
нам не даюць. Яна паступае 
ў дзяржаўны гандаль па раз-

нарадках”, — кажа загадчыца 
аддзела закупак Вольга Ца-
гельская.

З восені мінулага года вы-
творцы адгружаюць грэчку 
выключна па разнарадцы Мін-
гандлю — у дзіцячыя сады, 
школы, бальніцы і г. д. Але 
куды знікае грэчка, якая ідзе ў 
гандаль?

“Нам адгружаюць беларус-
кую грэчку”, — сцвярджаюць у 
“Белбакалеі”.

Тэлефануем у “белбакале-
еўскую” краму № 3 “Малдова”.

Крама № 3: “Фасоўка наша, 
але грэчка расійская”.

Еўрарадыё: А ці бывае 
беларуская ўвогуле?

Крама № 3: “Ой, не, у нас 
толькі адзін від, і ён так доўга 
прадаецца. Цана 20 тысяч!”

Пасля доўгіх пошукаў усё 
ж такі знаходзім беларускую 
грэчку ў краме № 4, што на-
лежыць “Белбакалеі”.

Крама № 4: “Ёсць. 900 г каш-
туюць 16 з хвосцікам”.

Адпускная ж цана круп 
крыху больш за 10 тысяч. Рас-
казвае дырэктар гомельскага 
камбіната хлебапрадуктаў Мі-
хаіл Белашыцкі:

“Мы адпускаем па 10 тысяч. 

10 090 адпускная цана, потым 
дадаецца гандлёвая надбаўка. 
Па разнарадцы Міністэрства 
гандлю адпраўляем буйным ган-
длёвым прадпрыемствам, для 
абслугоўвання, гандлю і закры-
тых устаноў у першую чаргу”.

Вытворцы грэчкі запэўні-
ваюць, што адпускаюць кру-
пы толькі ўнутры Беларусі. 
Буйныя гандлёвыя прадпры-
емствы сцвярджаюць, што ат-
рымліваюць яе. Але куды яна 
знікае далей? Магчыма, част-
ка нашай грэчкі ўсё ж ідзе за 
мяжу, дзе кошты вышэйшыя?

НаСТа маНцэвіч

СоРак СТУдэнТак 
пабіліСя З-За 

аднаго хлопца
Гэта будучыя бухгалтары, фінансіс-

ты, спецыялісты нафтавай галіны.
Масавая бойка студэнтак адбылася 

сёння ў Актобе, на захадзе Казахстана. Па 
паведамленні інфармагенцтваў,  навучэн-
кі двух мясцовых коледжаў не падзялілі 
хлопца.

Па словах відавочцаў, у бойцы прынялі 
ўдзел каля 40 дзяўчын. Гэта будучыя бух-
галтары, фінансісты, спецыялісты нафта-
вай галіны.

У дэпартаменце ўнутраных спраў не 
сталі раскрываць падрабязнасцяў інцыдэ-
нту, аднак паведамілі, што заяў ад пацяр-
пелых у паліцыю не паступала.

У верасні ў Актобе адбылася яшчэ адна 
масавая бойка навучэнцаў каледжаў, 
падчас якой была ўжыта агнястрэльная 
зброя.

Паліцыя горада затрымала 35 чала-
век.

бЕЛТа

Адміністрацыя шклоўскай калоніі 
перашкаджае Статкевічу ў рэгістра-
цыі шлюбу, паведаміла яго грамад-
зянская жонка Марына Адамовіч. Яна 
пераканана, што адпаведныя ўста-
ноўкі кіраўніцтву калоніі паступаюць 
з Мінска.

«Заява, якую мы падалі на рэгістрацыю 
шлюбу чатыры месяцы назад, знікла», — 
заявіла БелаПАН Адамовіч. Паводле яе 
слоў, абавязкам начальніка шклоўскай 
калоніі Сяргея Ермаліцкага было ўсяго 
толькі засведчыць подпіс Статкевіча на 
заяве і перадаць яе Адамовіч для далей-
шай падачы ў загс.

«Тры або чатыры разы Мікалай пада-
ваў заяву ў адміністрацыю, але яе вяр-
талі пад рознымі маркамі, а потым яна 
наогул знікла. Мае спробы знайсці яе ў 
нетрах шклоўскай калоніі заканчваюцца 
заўсёды аднолькава», — сцвярджае Ада-
мовіч, адзначаючы, што шлюбы ў калоніі 
рэгіструюцца рэгулярна і праблем з гэ-
тым не ўзнікае.

«Яны не хочуць, каб ён са мной кан-

тактаваў, каб у нас было хоць нейкае 
спатканне», — лічыць грамадзянская 
жонка палітыка.

Марына Адамовіч дапускае, што Стат-
кевіч самастойна адмовіўся пісаць лісты 
родным і блізкім, але гэта адбылося па 
віне адміністрацыі. «Калі твае лісты зачы-
тваюць перад атрадам і яны разбіраюцца, 
то, я мяркую, гэта ініцыявана адміністра-
цыяй, каб аказаць націск на Мікалая праз 
іншых зняволеных», — сказала яна.

Адамовіч таксама паведаміла, што ў 
атраднай зоне, дзе знаходзіцца палітык, 
спілавалі спартыўны турнік, каб зняво-
леныя не маглі займацца фізкультурай і 
звязалі такія нязручнасці са Статкевічам.

Марына Адамовіч заявіла, што паведам-
ленне аб унясенні прозвішчаў начальнікаў 
шклоўскай і горацкай калоній — Сяргея Ер-
маліцкага і Аляксандра Кавалёва — у спіс 
неўязных у краіны Еўрасаюза ўспрыняла 
з задавальненнем. «Некаторае маральнае 
задавальненне, хоць гэта і не па-хрысціянс-
ку, я адчуваю», — сказала яна.

бЕЛаПаН

кУды  падЗелаСя  белаРУСкая  гРэчка?

СТаТкеВічУ  не  даюць  ажаніцца  
З маРынай адамоВіч

журналістка еўрарадыё прайшлася 
па мінскіх крамах, але грэчку айчын-
най вытворчасці знайшла толькі ў 
адной з іх.

Грэчка як індыкатар

За рулём

ці прывозяць сёння бе-
ларусы аўтамабілі з-за 
мяжы?
у якім стане знаходзіц-
ца рынак патрыманых 
аўто?
чаму расіяне працягва-
юць скупляць машыны ў 
Беларусі?

На гэтыя пытанні сетка-
вай газеце "Тут і цяпер” 
адказаў кіраўнік аддзела 
маркетынгу аўтамабільнай 
кампаніі «Аўтабай» Аляксей 
Грыгарышын.

— Амаль усе эксперты ў 
адзін голас кажуць аб тым, 
што з улікам мытных пош-
лін цяпер больш выгадна 
купляць новыя аўтамабілі, 
а не патрыманыя. А ваша 
кампанія, наадварот, зай-
маецца не новымі аўто...

— Сёння выгадна купляць 
аўтамабілі не больш за пяць 
гадоў. Прыганяць машыны 
старэй гэтага ўзросту, сапраў-
ды, нявыгадна — размытоўка 
будзе вельмі дарагая. А ад 
трох да пяці гадоў, у тым ліку 
і ўмоўна новыя (з невялікім 
прабегам, 2010–2011 гадоў 
выпуску), прыганяць выгадна.

— На гэтыя аўтамабілі 
дзейнічаюць больш-менш 
цярпімыя пошліны?

— Многае залежыць ад 
таго, на каго размытоўваец-
ца аўтамабіль — на фізічную 

асобу ці юрыдычную. Кожны 
аўтамабіль трэба пралічва-
ць асобна. Ёсць, дапусцім, 
малалітражкі — іх больш вы-
гадна афармляць на фізічную 
асобу. А чым большы аб'ём 
рухавіка, тым выгадней афар-
мляць на юрыдычную асобу.

— Да павышэння мыт-
ных пошлін у Беларусі 
актыўна скуплялі аўта-
мабілі расіяне. «Толькі ў 
нашым салоне за кошт 
расіян аб’ёмы продажу вы-
раслі на 30–40%», — казаў 
дырэктар вашай кампаніі 
Яўген Лахманаў. Як цяпер?

— Скажу так: амаль усе 
добрыя машыны расіяне ўжо 
вывезлі. А беларускі рынак 
практычна “памёр”. У людзей 
няма грошай на машыны.

— Але аўтадылеры і на-
ват старшыня Беларускай 
аўтамабільнай асацыяцыі 
сцвярджаюць, што ў сало-
нах з радасцю купляюць 
новыя машыны. А вы ка-
жаце, што грошай няма...

— Дылеры таксама ня-
мала аўтамабіляў прадаюць 
у Расію. Вось зусім нядаўна 
чытаў: «Аўдзі» прадала 500 
аўтамабіляў. І асноўную час-

тку кліентаў складаюць не 
беларусы, а менавіта расія-
не. Гэтая тэма актыўна аб-
мяркоўваецца і на форумах 
у інтэрнэце. Так, расіяне тут 
купляюць новыя аўтамабілі, 
а ў беларусаў грошай на но-
выя аўто практычна няма. 
Безумоўна, ёсць людзі, у якіх 
былі 20–30 тысяч долараў і 
больш, і яны ўклалі іх у новае 
аўто. Але далёка не ўсе нашы 
грамадзяне гатовы аддаваць 
такія сумы за аўтамабілі. На-
прыклад, тыя аўтамабілісты, 
якія раней планавалі набыць 
машыны ад 5 да 10 тысяч до-
лараў у эквіваленце, цяпер 
у разгубленасці: долар зноў 
вырас, і для многіх гэтая сума 
стала непад'ёмнай.

А калі казаць пра дастаўку 
аўтамабіляў з-за мяжы ва ўз-
росце больш за пяць гадоў, то 
кошт такога аўтамабіля разам 
з размытоўкай будзе кашта-
ваць каля 15 тысяч еўра, хаця 
само аўто за мяжой каштуе 
каля 5 тысяч еўра. Выснова 
напрошваецца сама сабой: 
хто не купіў машыну да 1 ліпе-
ня, той ужо і не купіць.

— Якія маркі ў прыяры-
тэце цяпер, калі да вас 
звяртаюцца з просьбай 
прыгнаць аўто з-за мяжы?

— Для расіян гэта зусім не-
прынцыповы момант. Самае 
галоўнае — каб аўтамабіль 
быў “свежым”, да трох гадоў. 
А беларусы пераключыліся 
на малалітражкі — “Таёта 
Ярыс”, “Хонда Хіт” і іншыя.

 маРыНа міТ

чамУ белаРУСы  
пеРаСаджВаюцца   
на  малаліТРажкі

Акцыя з такой назвай некалькі меся-
цаў назад стартавала ў інтэрнэце. Група 
ініцыятыўных грамадзян накіравала ў Ад-
міністрацыю прэзідэнта, Савет Міністраў, 
Нацыянальны банк і Палату прадстаўнікоў 
калектыўны зварот, у якім прапаноўваецца 
зноў зрабіць аўтамабілі даступнымі.

«Гаворка ідзе пра ініцыятыву ўвядзення для 
грамадзян Беларусі пошлінных вылікаў, якія бу-
дуць аналагічныя падатковым вылічэнням, што 
дзейнічаюць сёння ў адносінах да падаткаў, — 
гаварылася ў звароце. — На практыцы гэта буд-
зе выглядаць так: грамадзянін Беларусі ўвозіць 
у краіну іншамарку, і да яе прымяняюцца дзе-
ючыя (высокія) стаўкі ўвазных пошлін Мытнага 
саюза. А затым дзяржава прадастаўляе грамад-
зяніну пошлінны вылік, і частку выплачанай 
пошліны вяртае яму назад. У ідэале працэдура 
прадастаўлення выліку можа ажыццяўляцца 
аўтаматычна прама ў момант выплаты грамад-
зянамі ўвазных пошлін».

«Тут і цяпер пацікавілася», чым скончылася 
гэтая гісторыя.

“Мы атрымалі адказы на свой зварот, — 
кажа адзін з актывістаў і арганізатараў кампаніі 
журналіст Уладзімір Лебедзеў. — У прынцыпе, 
не адпіскі, але відаць, што чыноўнікі спрабу-
юць спусціць усё на тармазах, таму што ні 
Нацбанку, ні мытнікам дадатковы галаўны 
боль не патрэбен. Мы спрабавалі пад гэтай ін-
тэрнэт-ініцыятывай праводзіць рэальны збор 
подпісаў. Паколькі гэта якраз супала з правяд-
зеннем маўклівых акцый, калі праваахоўныя 
органы вельмі нервова рэагавалі на збор любых 
подпісаў, мы паспрабавалі пайсці афіцыйным 
шляхам — накіравалі адпаведны запыт у Мін-
гарвыканкам. Нам адказалі, што збор подпі-
саў пад калектыўным зваротам грамадзян 
прыраўнаны да масавых мерапрыемстваў. Па 
сутнасці, Мінгарвыканкам паставіў крыж на 
масавых зваротах грамадзян...».

Варта заўважыць, што ў інтэрнэце ініцы-
ятыва зноў зрабіць аўтамабілі для беларусаў 
даступнымі сабрала ўсяго некалькі соцень 
подпісаў. Ланцуговай рэакцыі дамагчыся не 
ўдалося.

— Сёння нашы грамадзя-
не маюць добрую магчымас-
ць набываць новыя аўта-
мабілі, не пераплачваючы 
лішнія грошы, не рызыкую-
чы “папасці” на сур'ёзныя 
рамонты і сутыкнуцца з 
праблемамі, атрымліваючы 
аўтамабілі, не прызначаныя 
для нашых умоў эксплуата-
цыі, — літаральна месяц на-
зад казаў сябра Беларускай 
аўтамабільнай асацыяцыі 
Аляксей Крычмар. — І ў 
апошні час назіраецца да-
волі сур'ёзнае ажыўленне на 
гэтым рынку, пайшлі званкі, 
наведванні, людзі цікавяцца, 
лічаць, правяраюць, назіра-
юць. Гэта сведчыць аб тым, 
што да канца года, хутчэй 
за ўсё, многія змогуць адда-
ць перавазе набыцця новых 
аўто замест трохі патры-
маных".

 іНШаЕ мЕРКаваННЕ

Новыя машыны – 
гэта крута, але…

Тым чаСам

аўТаМаБілі  ТрэБа  Зноў  ЗраБіць  даСТупныМі

футбольная зборная 
Беларусі, згуляўшы ў 
Бухарэсце ўнічыю з са-
пернікамі з румыніі (2:2), 
ганебна завяршыла чар-
говы адборачны цыкл. 

Наша каманда пад кіраўніц-
твам нямецкага трэнера Берн-
да Штанге чарговы раз не пат-
рапіла ў лік 16 зборных, якія 
пазмагаюцца за медалі чэм-
піянату Еўропы-2012 на палях 
Польшчы і Украіны.

няСпраўджаныя надЗеі
Цыкл пачаўся шматспад-

зеўна: 3 верасня 2010 белару-
сы перамаглі ў Сен-Дэні фава-
рыта групы зборную Францыі 
(1:0), якая пасля скандалу на 
чэмпіянаце свету-2010 паз-
бавілася некалькіх зорных 
футбалістаў (Рыберы, Бензэ-
ма, Эўра, Насры, Абідаля). Ад-
нак затым беларусы “зрабілі” 
бескаляровыя нулявыя нічыі 
з Румыніяй (дома) і Люксем-
бургам (у гасцях), у якіх трэба 
было браць максімум — 6 
ачкоў — альбо, прынамсі, 4. 
Хатняя перамога над албан-
цамі (2:0) дазволіла пасля ча-
тырох матчаў мець 8 ачкоў і 
завяршыць 2010 год на другім 
месцы, з якога адкрываўся від 
на плэй-оф. Меркавалася, што 
французы, якія выйгралі трой-
чы запар, першынства ў групе 
не выпусцяць. Аднак у шасці 
матчах цяперашняга года бе-
ларусы выйгралі толькі адзін 
раз, двойчы згулялі ўнічыю і 
тройчы прайгралі, набраўшы 
ўсяго пяць ачкоў. Заключны 
двубой з румынамі ўжо нічога 
не вырашаў ні для гаспадароў, 
ні для гасцей.

кВолая аТака
Дастаткова ўважліва па-

глядзець на табліцу, каб уба-
чыць прычыны няўдачы ка-
манды Бернда Штанге. Калі па 
колькасці прапушчаных мя-
чоў (7) у беларусаў другі-трэці 
паказчык, то па забітых (8) мы 
ў паўтара-два разы адстаём ад 
Францыі, Босніі і Румыніі! І гэта 
не выпадкова.

Практычна ва ўсіх матчах 
наша каманда выходзіла на 
поле з адным нападні-
кам, у ролі якога 
змянялі адзін 
аднаго Сяргей 
Карніленка (2 
галы), Віталь 
Радзівонаў (1) і 
Андрэй Варан-
коў (0). Магчы-
ма, гэта было б 
апраўдана, калі 
б у нас на лязе 
атакі гулялі супер-
бамбардзіры кшталту 
румына Муту (5 мячоў у адбо-
рачным цыкле), баснійца Джэ-
ка (3) альбо француза Бензэма 

(3). Паколькі форвардаў тако-
га ўзроўню ў нас няма, слуш-

на было б разлічваць 
на падтрымку вос-

трых атакуючых 
паўабаронцаў, 

якімі ў нашай 
зборнай яшчэ 
не так даўно 
былі Максім 
Р а м а ш ч а н -

ка, Валянцін 
Б я л ь к е в і ч , 

Аляксандр Глеб. 
Аднак цяпер такіх 

у нас не знайшлося. 
Да таго ж Штанге, імкнучыся 
ў першую чаргу зберагчы ад 
непрыемнасцей уласныя ва-

роты, выпускаў на дапамогу 
чатыром абаронцам і варата-
ру адразу двух апорных хаў-
бекаў — Аляксандра Кульчага 
і Яна Цігарава. Аднак Ян праз 
траўмы ў трох восеньскіх гуль-
нях зборнай не ўдзельнічаў. 
Гэта значыць, што непасрэдна 
за абарону адказвалі сямёра, 
а да атакі звычайна былі да-
тычныя тры-чатыры футбаліс-
ты. Вось і атрымліваецца, што 
абараняліся мы колькасцю, а 
не ўменнем. 

У нападзе ж бракавала і 
таго, і другога. Роўна ў палове 
матчаў — пяці з дзесяці — бе-
ларусы не здолелі “распяча-
таць” чужыя вароты. Асаблі-
ва бездапаможна выглядалі 
нашы хлопцы ў вырашальных 
сустрэчах з камандай Босніі 
і Герцагавіны. Агулам за два 
матчы беларусы здзейснілі 
ўсяго два ўдары ў створ варот 
сапернікаў (па адным дома 
і ў гасцях), тады як баснійцы 
запісалі на свой рахунак 11 
“стрэлаў” (5 і 6), тры з якіх сталі 
галявымі.

нічога ноВага
Два гады назад зборная 

Беларусі на чале з тым жа 
Штанге таксама фінішавала 
чацвёртай у адборачным цы-
кле да чэмпіянату свету-2010. 
Нагадаем тыя вынікі: 1. Англія 
— 27. 2. Украіна — 21. 3. Хар-
ватыя — 20. 4. Беларусь — 13. 
5. Казахстан — 6. 6. Андора — 
0.

Як бачна, і тады, і цяпер 
беларусы набралі 13 ачкоў, а 
прахадны бал — у раёне 20.

Калі паглядзець усю гіс-
торыю выступаў зборнай су-
верэннай Беларусі ў дзевяці 
адборачных цыклах, то толькі 
аднойчы нашым футбалістам 
удалося выйсці на трэцяе мес-
ца ў групе — гэта здарылася ў 
2001 годзе пад кіраўніцтвам 
Эдуарда Малафеева. І ачкоў 
тады набралі найбольш — 
15. Гэта наша столь. Вось ужо 
трэці раз запар зборная Бела-
русі — чацвёртая.

Ужо вядома, што кантракт 
са Штанге не будзе працяг-
нуты. Імя яго пераемніка па-
куль не абвешчана. А вось 
сапернікі беларусаў у новым 
цыкле ўжо вядомыя: чэмпіё-
ны свету і Еўропы Іспанія, 
Францыя, Грузія і Фінляндыя. 
У такой пяцёрцы стаць нават 
чацвёртымі будзе няпроста. 
Але пачакаем наступнага 
года.

міхаСь моШыН

гоРш За лідаРаў,  
лепш За аўТСайдаРаў

выНiКоваЯ ТабЛіца ГРУПы d

Г П Н П М А

1 Францыя 10 6 3 1 15-4 21

2 Боснія і Герцагавіна 10 6 2 2 17-8 20

3 Румынія 10 3 5 2 13-9 14

4 Беларусь 10 3 4 3 8-7 13

5 Албанія 10 2 3 5 7-14 9

6 Люксембург 10 1 1 8 3-21 4

ЗбоРНаЯ бЕЛаРУСі ў адбоРачНым ТУРНіРы  
чэмПіЯНаТУ ЕўРоПы-2012

3.09.2010 Францыя - Беларусь 0:1

7.09.2010 Беларусь – Румынія 0:0

8.10.2010 Люксембург – Беларусь 0:0

12.10.2010 Беларусь — Албанія 2:0

26.03.2011 Албанія — Беларусь 1:0

3.06.2011 Беларусь — Францыя 1:1

7.06.2011 Беларусь — Люксембург 2:0

2.09.2011 Беларусь — Боснія і Герцагавіна 0:2

6.09.2011 Боснія і Герцагавіна — Беларусь 1:0

7.10.2011 Румынія — Беларусь 2:2

 Лiчбы

ЗбоРНаЯ бЕЛаРУСі ў адбоРачНых цыКЛах (1996-2012)

Каманд Ачкі Месца
Чэмпіянат Еўропы-1996 6 11 4
Чэмпіянат свету-1998 6 4 6
Чэмпіянат Еўропы-2000 5 3 5
Чэмпіянат свету-2002 6 15 3
Чэмпіянат Еўропы-2004 5 3 5
Чэмпіянат свету-2006 6 10 5 
Чэмпіянат Еўропы-2008 7 13 4
Чэмпіянат свету-2010 6 13 4
Чэмпіянат Еўропы-2012 6 13 4

З жыцця рэгіёнаў

Моцнае ўражанне
Але перш чым вінша-

ваць работнікаў сельскай 
гаспадаркі з дасягненнямі 
ў працы, якія забяспечваюць 
харчовую бяспеку нашай краі-
ны, трэба развеяць некаторыя 
сумневы. Цягам апошніх меся-
цаў у крамах вобласці паста-
янна ўзнікалі перабоі якраз з 
пастаўкамі мяса і сметанкова-
га масла. І той самы аблвыкан-
кам на сваіх пасяджэннях рэ-
гулярна разглядаў праблемы 
забеспячэння насельніцтва 
гэтымі прадуктамі ды прымаў 
(і працягвае прымаць) рашэн-
ні аб выпраўленні сітуацыі на 
спажывецкім рынку.

Вось якія лічбы змяшчаюц-
ца на аблвыканкамаўскім сай-
це ў артыкуле “Вытворчасць 
мяса і масла на Магілёўшчыне 
павялічылася”:

“За восем месяцаў бягу-
чага года прадпрыемствы 
Магілёўшчыны вырабілі 40 
223 тон мяса, што на 16,4% 
больш, чым у аналагічны ле-
ташні перыяд, каўбасных вы-
рабаў — 25 218 тон (на 6,2% 
больш), мясных паўфабрыка-
таў — 3 970 тон (на 32,1%)”. 

Што казаць, лічбы росту 
робяць моцнае ўражанне, але 
адразу ж пачынаеш задумвац-
ца аб тым, з чаго выраблены 
гэтыя мясныя паўфабрыкаты 
і масла, асабліва пасля азна-
ямлення з адмысловай інфар-
мацыяй абласнога Галоўнага 
статыстычнага ўпраўлення.

Яно, у прыватнасці, паве-
дамляе, што “за студзень — 
жнівень 2011 года сельска-
гаспадарчымі арганізацыямі 
рэалізавана свойскай жывёлы 
і птушкі на забой (жывой ва-
гой) 90 тыс. тон, што на 7,8% 
больш, чым у адпаведны пе-
рыяд мінулага года. Аб’ём 
рэалізацыі свіней павялічыўся 
на 18,1%, птушкі — на 19,6%. 
Буйной рагатай жывёлы рэалі-
завана 95,4% да ўзроўню студ-
зеня — жніўня 2010 г.

Толькі  шэСць  З  дЗеСяці
Як паведамляе статыстыч-

нае ўпраўленне, вытворчасць 
малака ў гаспадарках вобласці 
за восем месяцаў года ў параў-
нанні з такім ж перыядам ле-
тась зменшылася яшчэ больш 
значна — на 3,6%. Па гэтым 
паказчыку Магілёўшчына ўво-
гуле ёсць лідарам у краіне.

Безумоўна, можна павя-
лічыць вытворчасць масла і 
тлустых сыроў на фоне агуль-
нага зніжэння валавога надою 
малака, аднак тады, паводле 
законаў фізікі, павінен змен-
шыцца аб’ём вытворчасці ін-
шых малочных вырабаў. Існуе, 
канешне, яшчэ адзін варыянт, 
калі ў выніку пагоршацца 
якасныя паказчыкі вырабле-
най прадукцыі. У абодвух вы-
падках незразумела, на чым 

грунтуецца аптымізм інтэр-
нэт-сайта аблвыканкама.

Такое пытанне ўзнікае, калі 
аналізуеш вытворчасць мяса 
і мясных прадуктаў. За восем 
месяцаў бягучага года прадп-
рыемствы вобласці вырабілі 
40 223 тоны мяса, што на 16,4% 
больш, чым у адпаведны перы-
яд мінулага года. Пры гэтым 
рэалізавана свойскай жывёлы 

і птушкі на забой (жывой ва-
гой) 90 тыс. тон, што на 7,8% 
больш, чым у адпаведны 
леташні перыяд. Тут можна 
было б зноў парадавацца 
за работнікаў мясапе-
рапрацоўчых прадпры-
емстваў, якія пры росце 
аб’ёмаў паставак сыраві-

ны на перапрацоўку на 
7,8% здолелі вырабіць пра-

дукцыі на 16,4% больш. Але 
адразу з’яўляюцца “няёмкія” 
думкі пра якасць гэтай прадук-
цыі...

Трэба яшчэ нагадаць, што 
па выніках першага паўгоддзя 
2011 года аграрыі Магілёўш-
чыны здолелі выканаць толькі 
шэсць з дзесяці так званых ас-
ноўных прагнозных паказчыкаў 
сацыяльна-эканамічнага развіц-
ця. Пры гэтым нявыкананымі 
засталіся “самыя асноўныя” — 
забеспячэнне рэнтабельнасці 
продажу ў прамысловых аргані-
зацыях АПК і забеспячэнне тэм-
паў росту валавой сельскагаспа-
дарчай прадукцыі ў гаспадарках 
усіх катэгорый.

Можа, наспеў час для 
кіраўніцтва АПК задумацца 
аб тым, як лепш забяспечыць 
іх выкананне, замест таго, каб 
займацца рэкламай дасягну-
тых “поспехаў”?

іваН баРыСаў

магілёўшчына  
СУпРаць  Законаў  ФіЗікі

у кожным абласным цэнтры Беларусі 
плануецца стварыць дзяржаўныя рэа-
білітацыйныя аддзяленні для людзей, 
якія пакутуюць на алкагалізм, паведаміў 
загадчык сектара наркалогіі рэспублі-
канскага навукова-практычнага цэнтра 
псіхічнага здароўя уладзімір Максімчук.

Паводле яго слоў, дзяржаўныя рэабілі-
тацыйныя аддзяленні пачалі адкрывацца 
ў Беларусі ў апошнія гады, пакуль іх не 
ўдалося стварыць у Брэсце і Магілёве.

Праграма па рэабілітацыі разлічана 
на месяц. Як паведаміў спецыяліст, на 
першым этапе ў алкаголіка здымаецца за-
пой, затым «вядзецца праца па стварэнні 
непераноснасці алкаголю». Задача праг-
рамы, зазначыў Максімчук, — «дапамаг-
чы хвораму на алкагалізм жыць цвяроза 
сярод тых, хто п’е», здолець адаптавацца 
да атачэння. У аддзяленнях вялікая ўвага 

надаецца псіхатэрапеўтычным і псіхала-
гічным прыёмам лячэння. Апрача таго, 
да працы з хворымі па магчымасці пры-
цягваюцца людзі, якія маюць хімчную за-
лежнасць ад алкаголю або наркотыкаў, 
але ўстрымліваюцца ад злоўжыванняў 
дастаткова працяглы тэрмін. Вялікая ўва-
га надаецца працы з сям’ёй: часта нават 
пры лячэнні сваякі працягваюць бачыць 
у чалавеку «п’яніцу, які нарабіў шмат бе-
даў», ім неабходна растлумачыць, што 
імкненне хворага быць цвярозым варта 
падтрымаць.

Як зазначыў Максімчук, у перспекты-
ве плануецца больш актыўна ўцягваць 
у працу па лячэнні і прафілактыцы алка-
галізу адпаведныя грамадскія арганіза-
цыі, якіх у Беларусі каля 30. Апрача таго, 

пры жаданні хворы можа звярнуцца ў 
прыватныя цэнтры. Некаторыя з іх прапа-
ноўваюць працяглую праграму рэабіліта-
цыі, разлічаную на год-паўтара.

Як зазначыў спецыяліст, злоўжыван-
нем лічыцца спажыванне спіртных на-
пояў ад пяці разоў у месяц і часцей. Па 
дапамогу да спецыялістаў таксама варта 
звяртацца, калі ў сувязі з ужываннем ал-
каголю ў чалавека змяніліся паводзіны: 
ён стаў няўважлівым, неабавязковым, 
ілжывым і гэтак далей.

Максімчук падкрэсліў, што галоўнай 
умовай паспяховага лячэння з’яўляецца 
гатоўнасць да яго пацыента, усведамлен-
не ім праблемы.

аНаСТаСіЯ ЯНУШэўСКаЯ,  
бЕЛаПаН 

аддЗяленні  для  алкаголікаў

днямі інтэрнэт-сайт Магілёўскага аблвы-
канкама з пэўным пафасам паведаміў аб 
тым, што ў вобласці значна павялічыўся 
аб’ём вытворчасці мяса і малака.

Мяса для большасці цяпер далікатэс

Акрамя Рыяны (яна па-за конкур-
сам) і Вікторыі Азаранкі ў ТОП-15 
увайшлі:

1. Розі Хантынгтан-Уайтлі — ге-
раіня фантастычнага блокбастара 
«Трансформеры-3», самая сэксуаль-
ная жанчына года па версіі FHM і 
Maxim.

2. Эма Стоун — зорка амерыкан-
скага камедыйнага кіно, якая нядаў-
на заявіла, што бацька забіў бы яе, 
калі б яна знялася аголенай.

3. Беёнсе — спявачка, якая, па 
дадзеных Forbes, зарабляе больш, 
чым Рыяна.

4. Эсперанса Сполдынг — джа-
завая спявачка і мультыінструмен-
талістка, якая атрымала прэмію 

Грэмі 2011 года ў намінацыі «Най-
лепшы новы выканаўца года».

5. Марыя Бэла — акторка поль-
ска-італьянскага паходжання, двой-
чы намінавалася на «Залаты глобус».

6. Джына Каран — акторка і баец 
ММА, удзельніца шоу «Амерыканс-
кія гладыятары».

7. Хоуп Сола — футбалістка.
8. Міла Куніс — акторка, парт-

нёрка Наталі Портман па «Чорным 
лебедзі».

9. Вера Фарміга — актрыса і 
рэжысёр, якая вырасла ў сям’і эміг-
рантаў з Украіны.

10. Вольга Фонда (Чакава) — акт-
рыса і мадэль родам з Расіі.

11. Кармэн Педару — эстонская 
мадэль.

12. Вікторыя Азаранка.
13. Брытані Сноу — акторка.
14. Фіёна Губельман — акторка.
15. Джэніфер Морысан (доктар 

Кемеран з «Хауса») — акторка.
ПаводЛЕ newsru.co.il 

адказы на гэта і іншыя  
пытанні — у новым праекце 
Міхала анемпадыстава.

 Гэтым разам аўтар «Народнага аль-
бому» вырашыў дабрацца да самых ка-
ранёў. У літаральным сэнсе. Яго  фотавы-
става прысвечаная… карняплодам. 

На густоўных высокамастацкіх здым-
ках — бульба, буракі, тапінамбур «і іншыя 
афіцыйныя асобы». Мастак змушае зірну-
ць на іх іначай, прапануе такія ракурсы 
і фрагменты, што не схочаш, а ўразішся 
— якая ўсё-такі прыгажосць вырастае з 
роднай зямлі.

Анемпадыстаў не толькі здымаў, але і 
збіраў інфармацыю — да выяваў прыкла-

даюцца гісторыі суіснавання пэўных кар-
няплодаў з чалавекам увогуле і з белару-
сам у прыватнасці.

Мастак рабіў Under Ground каля двух 
гадоў. «Бо  некаторыя карняплоды — се-
зонныя, некаторыя рэдкія, некаторыя 
проста хацелася здымаць яшчэ і яшчэ , 
як мастак зноў і зноў малюе любімую мад-
эль», — кажа ён. 

Праект Міхала Анемпадыстаў лішні 
раз пацвярджае, што наша гародніна мае 
не толькі смакавую, але і культурна-гіста-
рычную, а таксама эстэтычную вартасць.

«Тое, што звычайна прадаецца неад-
мытым ад зямлі, насамрэч мае геніяль-
на-прыгожыя формы, — кажа Анемпа-
дыстаў. — Яны утульныя і надзейныя, а 

часам дзёрзкія, і нават эратычныя.
Палякі дражнілі жыхароў Вялікага Княс-

тва, нашых задзірлівых продкаў, спачатку 
„бацьвіняжамі“, а потым „бурачкамі“.

Вось жа і бацька беларускай літара-
туры Францішак Багушэвіч, назву кар-
няплода абраў сабе за літаратурны псеў-
данім: Мацей Бурачок.

Потым, ўжо за саветамі, іншыя суседзі 
далі нам новую мянушку — „бульбашы“. 
Агульнапрынята лічыць, што гэтак нас 
клічуць таму, што мы шмат ямо бульбы.

Мы сапраўды спажываем яе болей 
за ўсіх на свеце. Але мянушка ўзнікла не 
таму, яна ўвогуле да бульбы, якую мы ямо, 
не мае дачынення…

ЮРаСь УСКоў

ВікТоРыя аЗаРанка 
ўВайшла ў Топ-15 
23-гадовая поп-зорка рыяна абвешчана 
часопісам Esquire самай сэксуальнай жан-
чынай з тых, што цяпер жывуць на плане-
це. Беларуска, 3-я ракетка свету Вікторы 
азаранка займае 12-е месца.

Наша прыгажосць

чамУ  белаРУСаў  наЗыВаюць  «бУльбашамі»


